
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
শহরবাসের ইতিকথা la
টান দিয়াই সিগারেটটা বাহিরে ফেলিয়া দেয়। নিজেকে এই বলিয়া বুঝায় যে, মা তো এখনও তার যুক্তিতর্কের খোজ রাখে না, মা হয়তো মনে করিবে ছেলে তাকে অবজ্ঞা করিতেছে। মিছামিছি মার মনে কষ্ট দিয়া লাভ কি ? কথাটা আগে মাকে পরিষ্কার করিয়া বুঝাইয়া দিয়া তারপর সামনে যত খুশি চুবুট সিগারেট টানিলেই হইবে।
আর খাব না। দাদা !
মাথা নিচু করিয়া নগেন বসিয়া আছে ধরা-পড়া চোরের মতো। সামনে সিগারেট খাওয়ার অনুমতি দেওয়াকে নগেন তবে ক্রুদ্ধ দাদার ভৎসনা মনে করিয়া লজ্জায় অনুতাপে কাবু হইয়া পড়িয়াছে !
তাই স্বাভাবিক বটে !
এতক্ষণ সে ভুলিয়াই গিয়াছিল, যাত্রা আরম্ভ করা মাত্র পারিবারিক জীবনটা তার নূতন রীতিনীতিতে চলিতে আরম্ভ করে নাই, সকলের চেতনা নূতনভাবে গড়িয়া উঠে নাই, ভাইয়ের সঙ্গে তার সম্পর্কটা এতকাল। যেমন ছিল এখনও তেমনই আছে। মার মতো। ওকেও বুঝাইয়া পড়াইয়া না নিলে তার কথা ও কাজের ভুল মানে বুঝিবার সম্ভাবনা পদে পদে রহিয়া গিয়াছে। কেবল ওদের দুজনকে নয়, সকলকে বুঝাইতে হইবে। সকলের চিন্তাধারাকেই তার নতুন পথ দেখাইয়া দিতে হইবে। নতুবা সে কী ভাবিয়া কী বলে আর করে, ওরা বুঝিতে পরিবে না।
চিন্তাটা তাকে পীড়ন করে। মনে হয়, নূতন একটা স্টেজে অভিনয় করার জন্য সকলকে সে যেন নিয়া চলিয়াছে, অভিনেতা ও অভিনেত্রীদের অভিনয় করিতে শেখানোর ভারটাও তার !
চিন্ময় স্টেশনে আসে নাই । স্টেশনের কৃলিরাই তাদের প্রথম অভ্যর্থনা জানায়।
লাবণ্য মুখ বাকাইয়া বলে, বন্ধু ! তোমাৰ শহুরে বন্ধু ! অনেকদিন আগে চিঠিতে চিন্ময় তাকে ইঙ্গিতে গেয়ো বলিয়াছিল, বলিয়ছিল তাকে প্রশংসা করিবার জনাই, কিন্তু লাবণ্য করিয়াছিল রাগ। লাবণ্য কি এখনও তাহা ভোলে নাই ?
কোন ট্রেনে কখন তারা পৌঁছিবে শুধু এই খবরটা তাকে জানাইযা দেওয়া হইয়াছে বলিয়াই মোহন প্রত্যাশা করিতেছিল। সে নিশ্চয়ই সাগ্রহে তাদের জন্য স্টেশনে ৫.৭ পক্ষা করিবে ।
গ্রামের কত লোক তাদের গাড়িতে উঠাইয়া দিতে সঙ্গে আসিয়াছিল, অনেকের চোখ সে ছলছল করিতে দেখিয়াছে।
এখানে তার বন্ধু আছে মোটে একজন, সেও তাকে নামাইয়া নিতে স্টেশনে আসিল না ? চিন্ময় ইউরোপ আমেরিকা ঘুরিয়া আসিয়াছে, কাজের জন্য আপিসের পয়সায় তাকে যখন তখন বোম্বে মাদ্রাজ ছুটিতে হয! সকালে ট্রেনে উঠিয়া সন্ধার সময নামা হয়তো তার কাছে কতকটা ট্রামে বাসে ওঠা-নামার মতো। তবু রাগ হয়, তবু মনে হয় তার আসা উচিত ছিল।
বাড়ি পৌঁছতে রাত প্ৰায় নটা বাজিযা গেল। আধ","দ' পরে আসিল চিন্ময়ের ভাই মৃন্ময়। চিন্ময় কাল হঠাৎ পাটনা চলিয়া গিয়াছে, তাদের দেখাশোনা করার ভার সে দিয়া গিয়াছে মৃন্ময়কে। কখন তারা পোঁছবে চিন্ময় কিছু বলিয়া যায় নাই, তারও জিজ্ঞাসা করিয়া রাখিতে খেয়াল ছিল না, বিকাল হইতে এবাড়ি ওবাড়ি করিতে করিতে বেচারা একেবারে হয়রান হইয়া গিয়াছে।
আমি গিয়ে আপনাদের খাবার পাঠিয়ে দিচ্ছি। 娜 নগেনের সমবয়সি ছেলে, ছিপছিপে রোগা চেহারা, খুব লাজুক। চোখ তুলিয়া কারও চোখের দিকে চাহিতে পারে না। সে যেন লাজুক মেয়ে, মোহন যেন তার নূতন বর, লজ্জা ভয়ে একেবারে কাবু হইয়া পড়িয়াছে।

		 এই পাতা শেষ সম্পাদিত হয়েছে ১৮:৪১টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

